
«О5ону кыра сааьыттан патриотизм тыыныгар иитии олус суолталаах: 

олох  сыаннастарын,  майгы-сигили  төрүттэрин  туһунан  кэпсэтии  буолар. 

Биһиги  манна  олоҕуран  олохпутун  оҥоруохтаахпыт,  уопсастыбабытын 

сайыннарыахтаахпыт,  ол  түмүгэр  дойдубутун  бөҕөргөтүөхтээхпит. 

Инникибит  бөҕө  акылааттаах  буолуохтаах.  Ол  акылаат  –  патриотизм. 

Патриотизм – додуйдубут уонна кэлэр кэскилбит туһугар эппиэтинэс.  Ити 

эппиэтинэһи  илдьэ  сылдьар  туһугар  ыччаты  патриотизм  тыыныгар  уонна 

гражданственноска  иитиигэ  үлэ  дьиҥнээх,  хамсаныылаах  ньымалара 

наадалар  ...»  -  диэн  дойду  Президенэ  Владимир  Путин  2012  с.  ыччаты 

патриотическай тыыҥҥа иитии боппуруостарыгар анаммыт мунньахха этэн 

турар.

Олоҕу  кытта  ыкса  сибээһи  тутан  оҕо  бэйэтин  дьиэ  кэргэнин, 

уьуйаайын,  олорор нэһилиэгин,  улууһун,  республикатын олоҕун-дьаһаҕын, 

үлэтин-хамнаһын, ситиһиилэрин болҕойон көрө, өйдүү, быһаара үөрэниитэ 

патриотическай иитиигэ төрүт буолар 

сыала: оҕо кыра сааһыттан саҕалаан төрөөбүт дойдутун таптыырыгар, 

харыстыырыгар, патриотическай тыыны иҥэринэн сайдан тахсарыгар иитии.

Актуальноһа:  кэлиҥҥи  кэмҥэ  дойду  үрдүнэн  буола  турар  араас 

уларыйыылар  сабыдыаллара  биһиги  олохпутугар  күүскэ  билиннэ.  Оҕо 

информационнай  эйгэтэ  кэҥээтэ,  ылара,  ылынара  бэрээдэгэ,  ситимэ  суох 

буолан,  тастан киирэр дьайыыга бэринимтиэ буолла.  Онон,  оҕо өссө кыра 

дууһата  ыраас-сайаҕас  эрдэҕинэ  патриотизмҥа  иитии  –  алдьархайтан 

араҥаччылыыр, соргулаах суолга киллэрэр аналлаах.

Уьуйаан иьинэн ФОП ирдэбилинэн ыыттыллар аралдьытыылар:

· “День  полного  освобождения  Ленинграда  от  фашисткой 

блокады”  “Конституция кунэ”, День Воздушно-десантных войск, 

о.д.а

Уьуйаан о5олоругар ыытыллар бэсиэдэлэр, дьарыктар:

· Дьиэ кэргэн – дьол-соргу уйата.



Оҕо төрөөбүт дойдутун билэ-көрө улаатарыгар бастатан туран олорор 

дьиэтэ-уота, төрөппүттэрэ, бииргэ төрөөбүттэрэ буолаллар. Кинилэри кытта 

сибээһи  бөҕөргөтөргө,  дьиэ  кэргэҥҥэ  убаастабылы,  тапталы  иитэргэ, 

эппиэтинэстээх буоларга, дьиэ кэргэн сыаннастарын ытыктыырга соруктаах.

· Төрөөбүт алааскын эн таптаа.

Олорор  бөһүөлэгин  уратытын,  историятын үөрэтии,  тугунан  тыынан 

олорорун тиэрдии, общественнай үлэҕэ кыттыыларын көҕүлээһин.

· Төрөөбүт дойдугун бил, таптаа, харыстаа.

Төрөөбүт  дойду  историческай,  культурнай,  экономическай  уратытын 

туһунан  өйдөбүлү  үөскэтии.  Культурнай  сыаннастары  харыстыырга 

интэриэстээх буолууну иитии.

 Дьарыктар  ыытыллар  миэстэлэрэ,  формалара  хааччахтаммат. 

Айылҕаҕа,  тэлгэһэҕэ,  музейга,детсадка  ,  экскурсия,  бэсиэдэ,  викторина, 

оонньуу,  уруһуй ,көрсүһүүлэр,  быыстапкалар,  көрүҥнэринэн ыытыллаллар. 

Манна  төрөппүтү  кытта  бииргэ  үлэлээһин  эрэйиллэр.  Дьарыктарга 

бэлэмнэнии элбэх матырыйаалы системалаан,  наардаан,  чөмөхтөөн биэрии 

хайаан да наада. 

Дьарыктарга  сылдьан  оҕо  киһи  быһыытынан  иитиллэн  тахсарыгар 

эрэнэбит.

Кини  кимтэн  кииннээҕин,  хантан  төрүттээҕин  биллэҕинэ, 

кырдьаҕастарга истиҥ сыһыан үөскүө.

Дьиэтин тиэргэниттэн саҕалаан төрөөбүт дойдутун таптыы ытыктыы 

үөрэннэҕинэ дойдутугар тардыһыыта үрдүөҕэ.

Төрөөбүт түөлбэтин айылҕатын билистэҕинэ, харыстыы улаатыа.

Кыра эрдэҕиттэн төрөөбүт түөлбэтин үлэһит, биллиилээх, айар куттаах 

дьонун билэ улааттаҕына киэн туттуо, үчүгэйгэ, кэрэҕэ тардыһыа.

